
Dit nûmer is skreaun troch Sebeare


EASTEREIN
Easterein it doarp oan de Sebeare

Easterein, it eilân fan alearen

it is it stee der ‘t ik fan hâld
it is it stee ûntstien út sâlt
ja de mienskip, fan ‘e minsken, dat sprekt my oan

de buorren om ‘e tsjerke sa gewoan

der is it dat ik my noflik fiel

der is it dat ik myn leafde diel

dat is myn doarp, foar my folslein

dat is myn doarp, dat is Easterein

sa’t rûnom de âlde toer de monuminten steane

lâns beammen en op grûn
der ‘t pakes pake run

en mannich pand as winkeltsje fungearre

sa’t as in libbensier, it wetter yn ‘e Griene Leane

en soms in boatsje gliidt

it jongfolk faak op redens stiet

in trochgong biedt oan dy’t oer it wetter geane

mei grêft en tsjerkepaad, it sintrum fan ‘e buorren

de Streek en it Skilplein

de Skippersbuorren op ‘e ein 

dat alles lit myn tinzen ivich duorje

der ‘t klokken sneontejûns in âld ferhaal fertelle

mei ferienings grut yn tal

de einen kwêkje op it stalt

de herberch der ‘t de leste gast betellet
